Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<<_____>>__________2010թ.    N____-Ն                  ք. Երևան

<<ՊԱՀՈՒՍՏ>> ՊԵՏԱԿԱՆ ՀԻՄՆԱՐԿԸ ՎԵՐԱԿԱԶՄԱԿԵՐՊՄԱՆ ՁԵՎՈՎ <<ԲՈՒԺԳՈՒՅՔ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՄԻԱՑՆԵԼՈՒ, <<ԲՈՒԺԳՈՒՅՔ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2003 ԹՎԱԿԱՆԻ ՍԵՊՏԵՄԲԵՐԻ 29-ի N1183-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ

Համաձայն Հայաստանի Հանրապետության քաղաքացիական օրենսգրքի 63-րդ հոդվածի 1-ին մասի և <<Պետական ոչ առևտրային կազմակերպությունների մասին>> Հայաստանի Հանրապետության օրենքի 9-րդ հոդվածի` Հայաստանի Հանրապետության կառավարությունը որոշում է.

1. Վերակազմակերպել Հայաստանի Հանրապետության արտակարգ իրավիճակների նախարարության պետական ռեզերվների գործակալության ենթակայության <<Պահուստ>> պետական հիմնարկը` Հայաստանի Հանրապետության արտակարգ իրավիճակների նախարարության պետական ռեզերվների գործակալության ենթակայության <<Բուժգույք>> պետական ոչ առևտրային կազմակերպությանը միացման ձևով: 

2. <<Բուժգույք>> պետական ոչ առևտրային կազմակերպությունը վերանվանել <<Պահուստ>> պետական ոչ առևտրային կազմակերպության:

3. Հայաստանի Հանրապետության կառավարության 2003 թվականի սեպտեմբերի 29-ի <<Լիճ>> պետական հիմնարկի գործունեությունը դադարեցնելու, <<Բուժգույք>> պետական ոչ առևտրային կազմակերպության վերակազմակերպելու եվ  Հայաստանի Հանրապետության 2003 թվականի պետական բյուջեում վերաբաշխում ու Հայաստանի Հանրապետության կառավարության 2003 թվականի փետրվարի 6-ի N184-Ն որոշման մեջ փոփոխություններ կատարելու մասին>>  N1183-Ն որոշման 3-րդ և 4-րդ կետերը շարադրել հետևյալ խմբագրությամբ`

<<3. Սահմանել, որ`

ա) <<Պահուստ>> պետական ոչ առևտրային կազմակերպության գործունեության հիմնական առարկան և նպատակը` լիազորված պետական մարմնի հանձնարարությամբ պետական պահուստի ապրանքների պահեստավորման, պահպանման, ապասարկման, թարմացման, փոխարինման և բացթողման իրականացումն է:

բ) պետական ոչ առևտրային կազմակերպությունը կարող է  իրականացնել ձեռնարկատիրական գործունեության հետևյալ տեսակները`

պետական պահուստի ապրանքների արտադրություն.

ապրանքների պահպանման ծառայության մատուցում:

4. <<Պետական ոչ առևտրային կազմակերպությունների մասին>>  Հայաստանի Հանրապետության օրենքի 13-րդ հոդվածի 2-րդ մասի <<գ>>, <<դ>>, <<ե>>, <<է>> ենթակետերով և 14-րդ հոդվածի 2-րդ մասով նախատեսված լիազորությունները վերապահել Հայաստանի Հանրապետության արտակարգ իրավիճակների նախարարությանը:>>:

5. <<Պահուստ>> պետական հիմնարկի պետական սեփականություն հանդիսացող գույքը`

1) բացառությամբ շենքերի, շինությունների, թանկարժեք մետաղների և քարերի, պատմամշակութային նշանակության ու նվազագույն աշխատավարձի 10000-ապատիկից ավելի արժողությամբ գույքի,  17.301.903 դրամ արժեքով սեփականության իրավունքով հանձնվում է <<Պահուստ>> պետական ոչ առևտրային կազմակերպությանը.

2) 142.561.212 դրամ արժողությամբ շենքերն ու շինություններն հանձնվում է <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին:

5. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշման 4-րդ կետի 2-րդ ենթակետում նշված գույքը  անժամկետ և անհատույց օգտագործման իրավունքով ամրացնել <<Պահուստ>> պետական ոչ առևտրային կազմակերպությանը` կնքելով համապատասխան պայմանագիր:

6. Հայաստանի Հանրապետության արտակարգ իրավիճակների նախարարին`

1) մեկամսյա ժամկետում հաստատել <<Պահուստ>> պետական ոչ առևտրային կազմակերպության կանոնադրությունը.

2) մեկամսյա ժամկետում հաստատել <<Պահուստ>> պետական ոչ առևտրային կազմակերպությանը սեփականության իրավունքով և (կամ) անժամկետ օգտագործման հանձնվող գույքի կազմը.

3)  <<Պահուստ>> պետական ոչ առևտրային կազմակերպության կանոնադրության հաստատումից հետո մեկամսյա ժամկետում ապահովել պետական գրանցումը:

7. <<Պահուստ>> պետական ոչ առևտրային կազմակերպության` պետական ռեգիստրում գրանցման, կնիքի ձեռքբերման, ինչպես նաև սույն որոշմամբ համապատասխան հանձնվող գույքի գրանցման հետ կապված ծախսերը կատարել <<Հայաստանի Հանրապետության 2010 թվականի պետական բյուջեի մասին>> Հայաստանի Հանրապետության օրենքով Հայաստանի Հանրապետության արտակարգ իրավիճակների նախարարության պահպանման համար նախատեսված միջոցների հաշվին:

8. Սույն որոշումը ուժի մեջ է մտնում հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                       ՎԱՐՉԱՊԵՏ`





Տ. ՍԱՐԳՍՅԱՆ


Հ Ի Մ Ն Ա Վ Ո Ր ՈՒ Մ

<<Պահուստ>> պետական հիմնարկը վերակազմակերպման ձևով <<Բուժգույք>> պետական ոչ առևտրային կազմակերպությանը միացնելու,  <<Բուժգույք>> պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի սեպտեմբերի 29-ի N1183-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի

1. Իրավական ակտի անհրաժեշտությունը.

Հայաստանի Հանրապետության Քաղաքացիական օրենսգրքով <<պետական հիմնարկ>> կազմակերպական-իրավական տեսակ նախատեսված չէ, նման պետական հիմնարկները <<Պետական ոչ առևտրային կազմակերպությունների մասին>> Հայաստանի Հանրապետության օրենքով սահմանված կարգով ենթակա էին վերակազմակերպման և գրանցման մինչև 2001 թվականի հունվարի 1-ը, ինչը չի կատարվել մինչ օրս: Ներկայումս Հայաստանի Հանրապետության արտակարգ իրավիճակների նախարարության (այսուհետ` Նախարարություն) պետական ռեզերվների գործակալության համակարգում գործում է <<Պահուստ>> պետական հիմնարկը: Պետական ռեզերվների գործակալության կառավարմանն է հանձնված նաև <<Բուժգույք>> պետական ոչ առևտրային կազմակերպությունը:

1.1. Կարգավորման ենթակա հարաբերությունների ներկա վիճակը և առկա խնդիրները.

<<Պահուստ>> պետական հիմնարկի կազմակերպաիրավական կարգավիճակը չի համապատասխանում Հայաստանի Հանրապետության օրենսդրության պահանջներին:

Հայաստանի Հանրապետության կառավարության 2003 թվականի սեպտեմբերի 29-ի N1183-Ն որոշմամբ <<Բուժգույք>> պետական ոչ առևտրային կազմակերպությանը պետական սեփականության իրավունքով հանձնվող գույքի կազմի, կանոնադրության, կառավարման համակարգի սահմանման (<<Պետական ոչ առևտրային կազմակերպությունների մասին>>  Հայաստանի Հանրապետության օրենքի 13-րդ հոդվածի 2-րդ մասի <<գ>>, <<դ>>, <<ե>>, <<է>> ենթակետերով և 14-րդ հոդվածի 2-րդ մասով նախատեսված) լիազորությունները վերապահված են  Պետական ռեզերվների գործակալությանը: Սակայն  Պետական ռեզերվների գործակալությունը պետական կառավարչական հիմնարկի կարգավիճակ չունի, չունի կադրային, ֆինանսական և այլ ստորաբաժանումներ, որպեսզի ապահովի հանրապետական գործադիր մարմնին բնորոշ լիազորություններ: 
1.2. Առկա խնդիրների առաջարկվող լուծումները.

Առաջարկվում է 

-<<Պահուստ>> պետական հիմնարկը միացնել <<Բուժգույք>> պետական ոչ առևտրային կազմակերպությանը` ելնելով Հայաստանի Հանրապետության քաղաքացիական օրենսգրքի պահանջներից, ինչպես նաև Նախարարության պետական կառավարման համակարգում բարեփոխումների իրականացման և կառավարման արդյունավետության բարձրացման անհրաժեշտությունից, համաձայն Հայաստանի Հանրապետության քաղաքացիական օրենսգրքի 63-րդ հոդվածի 1-ին մասի, <<Պետական ոչ առևտրային կազմակերպությունների մասին>> Հայաստանի Հանրապետության օրենքի 9-րդ հոդվածի պահանջներից :
- <<Բուժգույք>> պետական ոչ առևտրային կազմակերպությանը անվանումը հիմնական խնդիրներին ու նպատակներին համապատասխանեցնելու նպատակով վերանվանել <<Պահուստ>> պետական ոչ առևտրային կազմակերպության:

- վերանվանված <<Պահուստ>> պետական ոչ առևտրային կազմակերպության կառավարման լիազորությունները վերապահել Նախարարությանը:

2. Կարգավորման առարկան. 

Սույն նախագծով կարգավորվում է <<Պահուստ>> պետական հիմնարկը <<Բուժգույք>> պետական ոչ առևտրային կազմակերպությանը միացնելու, գոյություն ունեցող պետական ոչ առևտրային կազմակերպությունը վերանվանելու, <<Պահուստ>> պետական հիմնարկի գույքը  պետական ոչ առևտրային կազմակերպությանը հանձնելու, ինչպես նաև կազմակերպությանը հանձնվող և ամրացվող գույքի, կանոնադրության հաստատման, պետական գրանցման, լիազոր մարմնի սահմանման  հետ կապված հարաբերությունները:

3. Իրավական ակտի ընդունման դեպքում ակնկալվող արդյունքը.

Սույն նախագծի ընդունմամբ կապահովվի Հայաստանի Հանրապետության քաղաքացիական օրենսգրքի պահանջների կատարումը, կբարձրանա պետական պահուստի կառավարման արդյունավետությունը, կիրականացվի օպտիմալացում և կատարվող ծախսերի նվազեցում:

ՆԱԽԱՐԱՐ                                                   Ա. ԵՐԻՑՅԱՆ
Տ Ե Ղ Ե Կ Ա Ն Ք
<<Պահուստ>> պետական հիմնարկը վերակազմակերպման ձևով <<Բուժգույք>> պետական ոչ առևտրային կազմակերպությանը միացնելու,  <<Բուժգույք>> պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի սեպտեմբերի 29-ի N1183-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
Սույն որոշման նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:

ՆԱԽԱՐԱՐ                                                   Ա. ԵՐԻՑՅԱՆ
Տ Ե Ղ Ե Կ Ա Ն Ք
<<Պահուստ>> պետական հիմնարկը վերակազմակերպման ձևով <<Բուժգույք>> պետական ոչ առևտրային կազմակերպությանը միացնելու,  <<Բուժգույք>> պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի սեպտեմբերի 29-ի N1183-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացման կամ նվազեցման վերաբերյալ
Սույն որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների մասով փոփոխություններ չի նախատեսում:

ՆԱԽԱՐԱՐ                                                   Ա. ԵՐԻՑՅԱՆ
Տ Ե Ղ Ե Կ Ա  Ն Ք
<<Պահուստ>> պետական հիմնարկը վերակազմակերպման ձևով <<Բուժգույք>> պետական ոչ առևտրային կազմակերպությանը միացնելու,  <<Բուժգույք>> պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի սեպտեմբերի 29-ի N1183-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության արդարադատության նախարարի, Հայաստանի Հանրապետության շահագրգիռ պետական մարմինների առարկությունների և առաջարկությունների վերաբերյալ

	N/N
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն

	1.
	ՀՀ արդարադատության նախարարություն
	Չունի
	

	2.
	ՀՀ ֆինանսների նախարարություն
	Չունի
	

	3.
	ՀՀ քաղաքացիական ծառայության խորհուրդ
	Չունի
	


ՆԱԽԱՐԱՐ                                                   Ա. ԵՐԻՑՅԱՆ

